
In die tyd van hierdie diepgelowige Franse non het baie Christene 

ongelukkig hul godsdiens op ’n rigiede manier beoefen, met die 

fokus op die wet en nie die liefde van die Evangelie nie. Sy was lief 

om ure voor die Allerheiligste Sakrament deur te bring en haar 

merkwaardige gebedslewe is gekenmerk deur ’n reeks visioene 

waarin die Here Jesus haar sy Heilige Hart getoon het, die bron van 

alle barmhartigheid. Deur dié bonatuurlike verskynings het God 

haar oorweldig deur sy onuitputlike en grenslose liefde vir die 

mens. Egte godsdiens gaan nie oor die afdwing van die wet nie, maar 

kom voort uit ’n hart wat oorloop van liefde. Sy word die groot apostel 

van die Heilige Hart van Jesus.  

